
378 § Sämikielâ lävdikode asâttem 
 
Laapi pyereestvaijeemkuávlu kuávlustivrâ 378 § 4.10.2023 

 
Tave-Suomâ haldâttâhriehti lii komettâm kuávluváldustiivrâ miärádâs 
sämikielâ lävdikode aasâtmist (2.3.2022 § 10). Miärádâs lii laavâvuáimálâš. 

 
Pyereestvaijeemkuávlulaavâ 33 §:n 6 moomeent mield 
pyereestvaijeemkuávlust, moos kulá sämmilij päikkikuávlun kullee kieldâ, 
lii sämikielâ lävdikodde. Lävdikode jesânin väljejuvvojeh sämikielâliih 
ulmuuh. 
Ucemustáá 40 prooseent lävdikode jesânijn kalga nomâttiđ sämitige sehe 
nuorttâlâšlaavâ (235/1995) 42 §:st uáivildum sijdâčuákkim iävtuttem ulmuin 
nuuvt, ete sijdâčuákkim iävtut täin oovtâ ulmuu. 

 
Sämikielâ lävdikode pargon lii: 
1) čielgâdiđ, árvuštâllâđ já celkkiđ tast, maht kuávluváldustiivrâ miärádâsah 
vaigutteh kielâlij vuoigâdvuođâi keevâtlii olášumán; 
2) čielgâdiđ, árvuštâllâđ já miäruštâllâđ pyereestvaijeemkuávlu 
ucceeblohokielân faallâm náál palvâlusâi táárbu sehe čuávvuđ tai palvâlusâi 
finnimvuođâ já tääsi; 
3) čielgâdmij, árvuštâlmij já čuávvum vuáđuld toohâđ kuávlustiivrân 
iävtuttâsâid toimân kielâucceeblovo palvâlusâi já palvâluskuálusij 
oovdedmân sehe pargovievâ kielâtáiđuvátámuššân já kielâtááiđu 
oovdedmân. 

 
Lävdikodde kalga adeliđ ihásávt kuávlustiivrân muštâlus kielâucceeblovo 
palvâlusâi olášuumeest. Kuávlustivrâ addel kuávluváldustiivrân ciälkkámuš 
tooimâin, moid lävdikode adelem muštâlus addel aagâ. 

 
Lävdikoddeest pyehtih leđe meiddei eres haldâttâhnjuolgâdusâst meridum 
pargoh. 

 
Lävdikode saavâjođetteijest lii mieldiorroom- já sárnumvuoigâdvuotâ 
kuávlustiivrâst. Laapi pyereestvaijeemkuávlu haldâttâhnjuolgâdus mield 
sämikielâ lävdikode saavâjođetteijest lii mieldiorroom- já sárnumvuoigâdvuotâ 
meiddei kuávluváldustiivrâst. 

 
Pyereestvaijeemkuávlulaavâ 37 § mield toimâorgaan jesâneh väljejuvvojeh 
kuávluváldustiivrâ toimâpajan, jis kuávluváldustivrâ ij lah meridâm, ete sii 
toimâpaje lii uánihub ko kuávluváldustiivrâ toimâpaje, tâi majeláá ij asâttuu 
nubenáál. Jis 

toimâorgaan väljee juáhus jesânijd, tot meerrid siämmást sii toimâpaajeest. 
Toimâkodde asâttuvvoo enâmustáá ton asâttâm toimâorgaan toimâpajan. 

 
Pyereestvaijeemkuávlulaavâ 38 § mield kuávluváldustivrâ tâi eres valjiimist 
västideijee toimâorgaan väljee jesânin väljejum ulmuin toimâorgaan 
saavâjođetteijee já tarbâšlii mere värisaavâjođetteijeid. Saavâjođetteijee já 
värisaavâjođetteijeeh väljejuv siämmáá valjâtoimâttâsâst. Kuávluváldustivrâ 
puáhtá meridiđ, ete kuávluváldustiivrâ já kuávlustiivrâ saavâjođetteijeeh já 
värisaavâjođetteijeeh sehe lävdikuudij saavâjođetteijeeh tuáimih olesáigásâš 
tâi uásiáigásâš luáttámušolmožin. 

 
Pyereestvaijeemkuávlulaavâ 76 § mield valjâtohálâš pyereestvaijeemkuávlu 
luáttámuštooimân lii olmooš: 
1) kote lii ton pyereestvaijeemkuávlu ässee; 
2) kiäst lii mottoom pyereestvaijeemkuávlust jienâvuoigâdvuotâ 
kuávluvaaljâin ton ive, kuás airâseh väljejuvvojeh tâi vaaljâ eres 
luáttámuštooimân toimâttuvvoo; já 
3) kote ij lah almottum vááijuvváldálâžžân. 

 
Nisonij já almai koskâsii täsiáárvust adelum laavâ 4 a § mield 
pyereestvaijeemkuávlu, pyereestvaijeemovtâstume já pyereestvaijeemkuávlui 
koskâsii ohtsâštoimâm toimâorgaanijn, eereeb kuávluváldustiivrâin, kalgeh 
leđe sehe nisoneh já almaah kuábbááh-uv ucemustáá 40 prosenttid, jis 
mottoom eromâš suujâst ij šoodâ eresnáál. 

 
Laapi pyereestvaijeemkuávlu haldâttâhnjuolgâdus 18 § mield sämikielâ 
lävdikoodán väljejuvvojeh 13 jesânid, kiäid kuávluváldustivrâ väljee. 
Kuávluváldustivrâ väljee jesânijn saavâjođetteijee já värisaavâjođetteijee. 
Lävdikode jesânin väljejuvvojeh sämikielâliih ulmuuh. Jesânijn (6) 
nomâttuvvojeh sämitige sehe nuorttâlâšlaavâ (235/1995) 42 §:st uáivildum 
sijdâčuákkim iävtuttem ulmuin nuuvt, ete sijdâčuákkim iävtut täin oovtâ 
ulmuu. Jyehi jesânist lii persovnlâš värijeessân. 

 
Iävtuttâs Pyereestvaijeemkuávlujođetteijee 

 
Kuávlustivrâ meerrid iävtuttiđ kuávluváldustiivrân, ete kuávluváldustivrâ 
meerrid 

1. asâttiđ sämikielâ lävdikode; 
2. valjiđ lävdikode jesânijn oovtâ saavâjođetteijen já oovtâ 

värisaavâjođetteijen. 
 

Lasetiäđuh Lahâaašij jođetteijee Miikka Ruokamo 
p. 040 843 5067 
miikka.ruokamo@lapha.fi

mailto:miikka.ruokamo@lapha.fi


Čuákkimpeivi 
4.10.2023 

Laapi pyereestvaijeemkuávlu kuávlustivrâ  
Äššilisto 

 

 
Olášuttem Iävtuttâs kuávluváldustiivrân 

